ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
«......» «........................» 2017 թվականի N ...... –Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հիմք ընդունելով «Պետական գույքի կառավարման մասին» Հայաստանի Հանրապետության օրենքի 6-րդ հոդվածի 1-ին մասի 6-րդ կետի պահանջները և ի կատարումն 2017 թվականի օգոստոսի 24-ի  N 1105-Ն որոշման N 1 հավելվածի  62-րդ   կետի՝   Հայաստանի  Հանրապետության  կառավարությունը որոշում  է.
1. Հայաստանի Հանրապետության կառավարության 2003 թվականի հունիսի 13-ի «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և Հայաստանի Հանրապետության կառավարության 1994 թվականի փետրվարի 25-ի N 92 որոշումն ուժը կորցրած ճանաչելու մասին» N 882-Ն որոշման (այսուհետ՝ որոշում) մեջ կատարել հետևյալ փոփոխությունը և լրացումը՝

1) որոշման 2-րդ կետում «Հայաստանի Հանրապետության ֆինանսների նախարարություն» բառերը փոխարինել «Հայաստանի Հանրապետության կառավարությանն առընթեր պետական գույքի կառավարման վարչություն» բառերով,

2) որոշման 1-ին կետով հաստատված կարգը լրացնել հետևյալ բովանդակությամբ նոր` 19.1., 19.2. 19.3., 19.4., 19.5. և 19.6.-րդ կետերով.

            «19.1. Սույն կարգի 16-րդ կետով սահմանված ժամկետում գույքն աճուրդով կամ մրցույթով չօտարվելու դեպքում, մինչև Հայաստանի Հանրապետության կառավարության 1998 թվականի մարտի 27-ի N 209 որոշմամբ հաստատված կարգի 4-րդ կետով սահմանված ժամկետի լրանալը, գույքի հավանական գնորդները կարող են դիմել լիազորված պետական մարմին` տվյալ գույքի օտարման մասին իրավական ակտի համաձայն կազմակերպված վերջին աճուրդի կամ մրցույթի համար սահմանված պայմաններով գույքը ձեռք բերելու համար: Ընդ որում` մրցույթի համար ներդրումային պայմաններ սահմանված լինելու դեպքում` գնորդը ներդրումների վերաբերյալ պետք է ներկայացնի հստակ հիմնավորված թվային առաջարկություն: 
Հավանական գնորդը  պետք է ներկայացնի՝

1) իրավաբանական անձանց համար՝ պետական գրանցման վկայականի պատճենը, գրանցման համարը, կանոնադրությունը, անհրաժեշտության դեպքում նաև գույքի ձեռք բերելու մասին ընկերության ընդհանուր ժողովի որոշումը,

2) քաղաքացիների համար՝ նույնականացման քարտի պատճենը կամ անձնագրի պատճեն` հաշվառման էջով,

3)  գործարար (ներդրումային) ծրագիր (մրցույթի դեպքում),
4)  գրավոր առաջարկ՝ գույքը ձեռք բերելու մասին:       
 19.2. Լիազորված պետական մարմինը, սույն կարգի 19.1 կետում նշված պայմաններով գույքի օտարման վերաբերյալ հայտարարությունը իր պաշտոնական կայքում տեղադրելուց հետո, եթե ստացել է մեկ դիմում, իսկ մրցույթի դեպքում նաև  գործարար (ներդրումային) ծրագիր, ապա դիմումը ստանալուց հետո յոթերորդ աշխատանքային օրը որոշում է կայացնում այն ընդունելու կամ մերժելու մասին և մեկ աշխատանքային օրվա ընթացքում դրա մասին տեղեկացնում է հավանական գնորդին: Ընդ որում դիմումի ընդունելու դեպքում՝ հավանական գնորդին ներկայացնում է ուղղակի ձևով գույքը վաճառելու մասին գրավոր առաջարկ: 

19.3. Եթե սույն կարգի 19.2-րդ կետով նախատեսված դիմումը ստանալուց հետո հինգ աշխատանքային օրվա ընթացքում նույն գույքի գնման համար ստացվել են մեկից ավելի դիմումներ՝ լիազորված պետական մարմինը Հայաստանի Հանրապետության օրենսդրությամբ սահմանված կարգով, կազմակերպում է տվյալ գույքի աճուրդը կամ մրցույթը:
19.4. Դիմումատուի կողմից սույն կարգի 19.1-րդ կետով նախատեսված փաստաթղթերը թերություններով ներկայացնելու դեպքում լիազորված պետական մարմինը 3 աշխատան​քային օրվա ընթացքում համապատասխան գրությամբ դրա մասին տեղեկացնում է դիմումատուին, որը գրությունն ստանալուց հետո 5 աշխատանքային օրվա ընթացքում պետք է շտկի փաստաթղթերում առկա թերությունները:

19.5. Սույն կարգի 19.2. և 19.3. կետերով ներկայացված դիմումը մերժվում է, եթե՝

1) չեն ներկայացվել սույն կարգի 19.1.-րդ կետով նախատեսված փաստաթղթրը,

    2) սույն կարգի 19.4-րդ կետով սահմանված ժամկետում չեն շտկվել ներկայացված փաստաթղթերում առկա թերությունները:
    19.6. Սույն կարգի 19.5. կետով նախատեսված հիմքերով դիմումների մերժման դեպքում՝ գործընթացը շարունակվում է սույն կարգի 19.1-19.5-րդ կետերով սահմանված պայմաններով: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Իրավական ակտի անհրաժեշտությունը 

          Օտարման ենթակա գույքի վաճառքը խթանելու և առցանց հարթակ ստեղծելու համար առաջարկում ենք Հայաստանի Հանրապետության կառավարության 2003 թվականիհունիսի 13-ի N 882-ն որոշման մեջ կատարվող լրացումով համաձայն որի  սահմանված ժամկետում գույքն աճուրդով կամ մրցույթով չօտարվելու դեպքում, մինչև տվյալ գույքը օտարելու մասին նոր իրավական ակտի ընդունումը, գույքի հավանական գնորդները գույքի չօտարվելու հաջորդ աշխատանքային օրից կարող են դիմել լիազորված պետական մարմին` տվյալ գույքի օտարման մասին իրավական ակտի համաձայն կազմակերպված վերջին աճուրդի կամ մրցույթի համար սահմանված պայմաններով գույքը ձեռք բերելու համար: Ընդ որում` մրցույթի համար ներդրումային պայմաններ սահմանված լինելու դեպքում` գնորդը ներդրումների վերաբերյալ պետք է ներկայացնի հստակ հիմնավորված թվային առաջարկություն:

  Հավանական գնորդների դիմումն ստանալուց հետո, լիազորված պետական մարմինը, հինգ աշխատանքային օրվա ընթացքում, եթե այլ դիմումներ չի ստացվել, գնորդին ներկայացնում է ուղղակի ձևով գույքը վաճառելու մասին գրավոր առաջարկ: 

 Նույն գույքի գնման համար սահմանված ժամկետում, մեկից ավելի  դիմումներ ստանալու  դեպքում՝ գույքը վաճառվում է աճուրդով կամ մրցույթով Հայաստանի Հանրապետության օրենսդրությամբ սահմանված կարգով: 

2. Ընթացիկ իրավիճակը և խնդիրները
         Որոշման մեջ կատարվող լրացմամբ առաջարկում ենք ամրագրել այն մոտեցումը, որ օտարման ենթակա գույքի վաճառքը խթանելու և առցանց հարթակ ստեղծելու համար սահմանված ժամկետում գույքն աճուրդով կամ մրցույթով չօտարվելու դեպքում, մինչև տվյալ գույքը օտարելու մասին նոր իրավական ակտի ընդունումը, գույքի հավանական գնորդները գույքի չօտարվելու հաջորդ աշխատանքային օրից կարող են դիմել լիազորված պետական մարմին` տվյալ գույքի օտարման մասին իրավական ակտի համաձայն կազմակերպված վերջին աճուրդի կամ մրցույթի համար սահմանված պայմաններով գույքը ձեռք բերելու համար: 

3. Առկա խնդիրների առաջարկվող լուծումները
        Առաջարկվում է օտարման ենթակա գույքի վաճառքը խթանելու և առցանց հարթակ ստեղծելու համար սահմանված ժամկետում գույքն աճուրդով կամ մրցույթով չօտարվելու դեպքում, մինչև տվյալ գույքը օտարելու մասին նոր իրավական ակտի ընդունումը, գույքի հավանական գնորդները կարող են տվյալ գույքի օտարման մասին իրավական ակտի համաձայն կազմակերպված վերջին աճուրդի կամ մրցույթի համար սահմանված պայմաններով գույքը ձեռք բերելու համար, որի արդյունքում կպարզեցվի օտարման գործընթացի վարչարարությունը, կկրճատվի գործարքների կնքման ժամկետները, ինչպես նաև խիստ կկրճատվի ՀՀ կառավարության անհատական որոշումների թվաքանակը, կնվազի ՀՀ կառավարության աշխատակազմի համապատասխան ստորաբաժանումների ծանրաբեռնվածությունը:
4. Տվյալ բնագավառում իրականացվող քաղաքականությունը
                 ՀՀ կառավարության 2017 թվականի օգոստոսի 24-ի  «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N 1105-Ն որոշման հաստատված՝ Հայաստանի Հանրապետության կառավարության 2017 թվականի գործունեության միջոցառումների ծրագրի (N 1 հավելվածի) 62-րդ կետի կատարումն ապահովելու նպատակով մշակվել է «Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ լրացում կատարելու մասին» ՀՀ կառավարության որոշման նախագիծը, որ համաձայն ՀՀ կառավարության 2017  թվականի հունիսի 19-ի N 646-Ա որոշմամբ հաստատված Հայաստանի Հանրապետության կառավարության ծրագրի 1-ին գլխի 1.6 մասի, 4-րդ կետի 1-ին ենթակետի մինչև 2017 թվականի ավարտը նախատեսվում է  ստեղծել պետական գույքի վաճառքի առցանց հարթակը, որում ներկայացված կլինի գույքի ձեռքբերման բոլոր անհրաժեշտ պայմանները:

       5. Կարգավորման նպատակը և բնույթը
        Նախագծի ընդունման նպատակն է մինչև 2017 թվականի ավարտն ստեղծել պետական գույքի վաճառքի առցանց հարթակը, որում ներկայացված կլինի գույքի ձեռքբերման բոլոր անհրաժեշտ պայմանները, որի արդյունքում կպարզեցվի օտարման գործընթացի վարչարարությունը, կկրճատվի գործարքների կնքման ժամկետները, ինչպես նաև խիստ կկրճատվի ՀՀ կառավարության անհատական որոշումների թվաքանակը, կնվազի ՀՀ կառավարության աշխատակազմի համապատասխան ստորաբաժանումների ծանրաբեռնվածությունը:
6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

7. Իրավական ակտի կիրարկման դեպքում ակնկալվող արդյունքը
Որոշման ընդունման դեպքում նախատեսվում է օտարման ենթակա գույքի վաճառքը խթանելու և առցանց հարթակ ստեղծելու համար  սահմանված ժամկետում գույքն աճուրդով կամ մրցույթով չօտարվելու դեպքում, մինչև տվյալ գույքը օտարելու մասին նոր իրավական ակտի ընդունումը, գույքի հավանական գնորդներին տվյալ գույքն վաճառել օտարման մասին իրավական ակտի համաձայն կազմակերպված վերջին աճուրդի կամ մրցույթի համար սահմանված պայմաններով, որի արդյունքում կպարզեցվի օտարման գործընթացի վարչարարությունը, կկրճատվի գործարքների կնքման ժամկետները, ինչպես նաև խիստ կկրճատվի ՀՀ կառավարության անհատական որոշումների թվաքանակը:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
Չի առաջացնում:
2. Միջազգային պայմանագրերով ստանձնած պարտավորությունների հետ 

համապատասխանությունը
Համապատասխանում է:
3. Այլ տեղեկություններ (եթե այդպիսիք առկա են) 

Չկան:  
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
        «Հայաստանի Հանրապետության կառավարության  2003 թվականիհունիսի 13-ի N 882-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ աշխատանքի և սոցիալական հարցերի նախարարություն

N ԱԱ/ՀՄ-2-2/9972-17,

28.09.2017թ.
	Առաջարկություններ և դիտողություններ չունի:
	-
	-

	ՀՀ տնտեսական զարգացման և ներդրումների նախարարություն
N 01/18.2.1/9695-17,

29.09.2017թ.
	Առաջարկություններ և դիտողություններ չունի:
	-
	-

	ՀՀ առողջապահության նախարարություն

N ԼԱ/06.1/12313-17,

05.10.2017թ.
	Առաջարկություններ և դիտողություններ չունի:
	-
	-

	ՀՀ բնապահպանության նախարարություն
N 1/05.3/12463-17,

12.10.2017թ.
	Առաջարկություններ և դիտողություններ չունի:
	-
	-

	ՀՀ ֆինանսների նախարարություն

N 01/11-1/18448-17,

12.10.2017թ. 
	1. Նախագծի 1-ին կետով լրացվող 19.1 կետի համաձայն` ՀՀ կառավարության 2003 թվականի հունիսի 13-ի N 882-Ն որոշմամբ հաստատված կարգի (այսուհետ` Կարգ) 16-րդ կետով սահմանված ժամկետում (գույքի աճուրդով կամ մրցույթով վաճառքը չի կարող շարունակվել օտարման մասին որոշումն ուժի մեջ մտնելու պահից 6 ամսվանից ավելի) գույքն աճուրդով կամ մրցույթով չօտարվելու դեպքում, մինչև տվյալ գույքը օտարելու մասին նոր իրավական ակտի ընդունումը, գույքի հավանական գնորդները գույքի չօտարվելու հաջորդ աշխատանքային օրից կարող են դիմել լիազորված պետական մարմին` տվյալ գույքի օտարման մասին իրավական ակտի համաձայն կազմակերպված վերջին աճուրդի կամ մրցույթի համար սահմանված պայմաններով գույքը ձեռք բերելու համար:

«Իրավական ակտերի մասին» ՀՀ օրենքի 2-րդ հոդվածի համաձայն՝ անհատական իրավական ակտը ունի ժամանակավոր կամ մշտական բնույթ, նախատեսված է մեկանգամյա կամ բազմակի կիրառման համար, չի պարունակում իրավական նորմ և սահմանում է վարքագծի կանոններ միայն դրանում ուղղակի անհատապես նշված (նախատեսված) ֆիզիկական կամ իրավաբանական անձանց կամ պետական կամ տեղական ինքնակառավարման մարմինների կամ պետական կամ համայնքային հիմնարկների (այսուհետ` անձ) համար:

Պետական սեփականություն համարվող գույքն օտարվում է ՀՀ օրենսդրությամբ սահմանված կարգով՝ ՀՀ կառավարության անհատական որոշումների հիման վրա, որոնք, ի թիվս այլոց, պարունակում են օտարման եղանակի, մրցույթների կամ աճուրդների անցակցման պայմանների մասին դրույթներ: Այսինքն, ստացվում է, որ յուրաքանչյուր օտարման դեպքի համար ընդունված ՀՀ կառավարության որոշմամբ սահմանված պայմանները, պահանջները, իրավունքներն ու պարտականությունները տարածվում են տվյալ իրավական ակտի գործողության ընթացքում ֆիզիկական և իրավաբանական անձանց կողմից ներկայացված հայտերի վրա:

«Հրապարակային սակարկությունների մասին» ՀՀ օրենքի 15-րդ հոդվածի համաձայն` «Եթե լոտը չի վաճառվում, այդ թվում` ոչ մի գնորդ չներկայանալու դեպքում, ինչպես նաև եթե հաղթող ճանաչված անձը և (կամ) աճուրդի կազմակերպիչը հրաժարվում է սակարկությունների արդյունքների մասին արձանագրությունն ստորագրելուց, ապա տվյալ լոտի վերաբերյալ աճուրդը համարվում է չկայացած:» Բացի այդ՝ Կարգի 16-րդ կետի համաձայն` «Գույքի աճուրդով (մրցույթով) վաճառքը չի կարող շարունակվել օտարման մասին որոշումն ուժի մեջ մտնելու պահից 6 ամսվանից ավելի:» 

Հետևաբար՝ վերոնշյալ իրավական ակտերի համակարգային վերլուծությունից հետևում է, որ օտարման մասին ՀՀ կառավարության որոշման դրույթները տարածվում են մինչև Կարգով սահմանված առավելագույն ժամկետի լրանալը կամ մինչև այդ ժամկետի լրանալը սահմանված կարգով աճուրդի չկայացած համարվելը: Բացի այդ՝ առկա են նաև հակամրցակցային համաձայնությունների առաջացման ռիսկեր: Մասնավորպես՝ Կարգի համաձայն մասնակիցը մրցույթին կամ աճուրդին մասնակցելու նպատակով պետք է վճարի նախավճար և մասնակցության վճար, իսկ Նախագծով նախատեսված կարգավորման համաձայն՝ անձինք կարող են ներկայացնել վերջին աճուրդի կամ մրցույթի համար սահմանված պայմաններով գույքը ձեռք բերելու համար դիմումներ: Այդ կապակցությամբ, հաշվի առնելով այն հանգամանքը, որ նշված գումարների վճարման պարտականությունը սահմանված է Կարգով, այլ ոչ թե վերջին աճուրդի կամ մրցույթի պայմաններով՝ գտնում ենք, որ նման իրավիճակներում առկա են ոչ իրավաչափ վարքագիծ դրսևորելու ռիսկեր, քանի որ անձինք կարող են միտումնավոր չմասնակցել աճուրդներին կամ մրցույթներին, այնուհետև առանց լրացուցիչ վճարների ձեռք բերել այն:
	Պարզաբանում:
	Համաձայն ՀՀ քաղաքացիական օրենսգրքի 279-րդ  հոդվածի 3-րդ մասի՝ պետության սեփականությանը պատկանող գույքն օտարվում է քաղաքացիներին և իրավաբանական անձանց` մասնավորեցման (ապապետականացման) մասին օրենքներով սահմանված կարգով: Իսկ «Պետական գույքի գույքի մասնավորեցման (սեփականաշնորհման) մասին» ՀՀ օրենքի 241 հոդվածով սահմանված  դրույթները ներառված են ներկայացված նախագծով:
Ինչ վերաբերում է «Իրավական ակտերի մասին» ՀՀ օրենքի 2-րդ հոդվածի դրույթների պահպանմանը, հարկ եմ համարում նշել, որ  անհատական իրավական ակտերն ընդունվում են նորմատիվ իրավական ակտերի հիման վրա, այսինքն օտարման մասին անհատական իրավական ակտեր ընդունվում են  ՀՀ կառավարության 2003 թվականի հունիսի 13-ի N 882-Ն որոշմամբ հաստատված կարգին դրույթներին համապատասխան: Միաժամանակ հարկ եմ համարում նշել, որ օտարման ենթակա գույքը, ըստ գործող կարգի իրականացվում է ոչ միայն ՀՀ կառավարության համապատասխան որոշման համաձայն, այլ նաև ՀՀ կառավարությանն առընթեր պետական գույքի կառավարման վարչության պետի համապատասխան հրամանով: 
Ինչ վերաբերվում է հակամրցակցային համաձայնությունների առաջացման ռիսկերին՝ կապված մասնակիցների կողմից մրցույթին կամ աճուրդին մասնակցելու նպատակով  նախավճարին, հարկ եմ համարում նշել որ մասնակիցների կողմից մրցույթին կամ աճուրդին մասնակցելու նպատակով  նախավճարը և մասնակցության վճարը մտնում են օտարվող գույքի արժեքի մեջ, իսկ մասնակցության վճարը մեծ արժեք չի կարող լինել 1000-ից մինչև 20 000 դրամ է կազմելու,  ինչը  գույքի գնի մեջ չի ներառվում:  Միաժամանակ պետք  է նշեմ, որ նախագծի 19.2. կետով նախատեսված է, որ՝  եթե ներկայացվել է մեկ դիմում և դիմումին կից գործարար (ներդրումային) ծրագիր, ապա այս դեպքում գույքը վաճառվում է ուղղակի ձևով, իսկ մեկից ավելի դիմումների դեպքում գույքն օտարվում է աճուրդով կամ մրցույթով (նախագծի 19.3. կետը) ՀՀ օրենսդրությամբ սահմանաված կարգով:


	
	2. «Պետական գույքի կառավարման մասին» ՀՀ օրենքի (այսուհետ՝ Օրենք) 22-րդ հոդվածի 3-րդ մասի համաձայն՝ պետական գույքն օտարվում է ուղղակիեղանակով՝ 
1) գործարար (ներդրումային) ծրագիր ներկայացրած նախօրոք հայտնի գնորդին, 2) տվյալ գույքի վարձակալին, ընդ որում վարձակալներն ունեն գնման նախապատվության իրավունք: 

Նախագծի 1-ին կետով լրացվող 19.2 և 19.3 կետերի համաձայն՝ հավանական գնորդների դիմումն ստանալուց հետո, լիազորված պետական մարմինը, երեք աշխատանքային օրվա ընթացքում, եթե այլ դիմումներ չի ստացվել, գնորդին ներկայացնում է ուղղակի ձևով գույքը վաճառելու մասին գրավոր առաջարկ: Նույն գույքի գնման համար, Կարգի 19.2. կետով սահմանված ժամկետում, մեկից ավելի դիմումներ ստանալու դեպքում՝ գույքը վաճառվում է աճուրդով կամ մրցույթով Հայաստանի Հանրապետության օրենսդրությամբ սահմանված կարգով: 
Վերոգրյալի կապակցությամբ հայտնում ենք, որ Նախագծի 19.2 կետում նախատեսված կարգավորումը հակասում է Օրենքի վկայակոչված հոդվածին, քանի որ Օրենքով իմպերատիվ սահմանված են ուղղակի վաճառքով պետական գույքի օտարման դեպքերը: 

Միաժամանակ, հաշվի առնելով, որ պետական գույքն օտարվում է ՀՀ կառավարության որոշման հիման վրա և օտարման եղանակը ևս սահմանվում է օտարման մասին Հայաստանի Հանրապետության կառավարության որոշմամբ՝ հայտնում ենք, որ հիմնավորման կարիք ունի Նախագծին կից ներկայացված տեղեկանքում ամրագրված այն տեսակետը, որ Նախագծի ընդունմամբ խիստ կկրճատվի ՀՀ կառավարության անհատական որոշումների թվաքանակը: 
	2. Ընդունվել է:

Պարզաբանում:
	2. Նախագծի 1-ին կետով լրացվող 19.2. կետը համապատասխանաբար խմբագրվել է:
Ինչ վերաբերում է Նախագծին կից ներկայացված տեղեկանքում ամրագրված այն տեսակետին, որ Նախագծի ընդունմամբ խիստ կկրճատվի ՀՀ կառավարության անհատական որոշումների թվաքանակը, պետք է նշեմ, օտարման ենթակա գույքը  ՀՀ կառավարության  որոշմամբ սահմանված ժամկետներում  չօտարվելու դեպքում ՀՀ օրենսդրությամբ սահմանված կարգով ՀՀ կառավարությունը ընդունում է օտարման մասին  նոր որոշում: Որպեսզի նոր որոշում չընդունվի Նախագծով առաջարկվում է գույքն օտարել  ՀՀ կառավարության վերջին որոշմամբ սահմանված պայմաններով, որ կկրճակի ՀՀ կառավարության որոշումների թվաքանակը:   

	ՀՀ ֆինանսների նախարարություն

01/11-1/19783-17.

01.11.2017թ.

	1. Նախագծի 1-ին կետով լրացվող 19.2 կետի համաձայն՝ Լիազորված պետական մարմինը, երեք աշխատանքային օրվա ընթացքում, եթե ստացել է մեկ դիմում և դիմումին կից գործարար (ներդրումային) ծրագիր,  հավանական գնորդին ներկայացնում է ուղղակի ձևով գույքը վաճառելու մասին գրավոր առաջարկ: 

Այդ կապակցությամբ առաջարկում ենք Նախագծում նախատեսել նաև հավանական գնորդի կողմից ներկայացված դիմումի ուսումնասիրության, քննարկման, համաձայնեցման և դրա արդյունքում դիմումի հնարավոր մերժման կամ բավարարման ընթացակարգեր, ինչպես նաև կանոններ: Հակառակ դեպքում ստացվում է, որ եթե հավանական գնորդը ներկայացրել է Նախագծով առաջարկվող անհրաժեշտ փաստաթղթերը (անկախ դրանց բովանդակությունից), ապա լիազորված մարմինը պարտավոր է ներկայացնել ուղղակի ձևով գույքը վաճառելու առաջարկ: 

Անհրաժեշտ ենք համարում նաև հիմնավորել մրցույթային կամ աճուրդային եղանակով օտարման ներկայացված և վեց ամսվա ընթացքում չօտարված գույքը հետագայում նույն պայմաններով մրցույթի կամ աճուրդի հանելու կարգավորումը` հաշվի առնելով այն հանգամանքը, որ կազմակերպված վերջին աճուրդի կամ մրցույթի և գույքի օտարման վերաբերյալ ՀՀ կառավարության նոր որոշման ընդունման ժամանակահատվածում անշարժ գույքի շուկայում հնարավոր է տեղի ունենան դրական փոփոխություններ, սակայն այդ ազդեցությունը չգործի օտարման ներկայացված գույքի վրա: 
	1. Ընդունվել է:
	1. Առաջարին համապատասխան նախագծի 19.2 կետը խմբագրվել է:

	
	2. Բացի այդ, Նախագծի 1-ին կետով լրացվող 19.3 կետի համաձայն՝ նույն գույքի գնման համար, Կարգի 19.2. կետով սահմանված ժամկետում, մեկից ավելի դիմումներ ստանալու դեպքում՝ գույքը վաճառվում է աճուրդով կամ մրցույթով Հայաստանի Հանրապետության օրենսդրությամբ սահմանված կարգով: Այս իրավակարգավորումից ստացվում է, որ նման դեպքերում ՀՀ կառավարությունը պետք է կայացնի գույքն աճուրդով կամ մրցույթով օտարելու մասին որոշում: Հետևաբար` ընդունելի չէ Նախագծին կից ներկայացված տեղեկանքում ամրագրված այն տեսակետը, որ Նախագծի ընդունմամբ խիստ կկրճատվի ՀՀ կառավարության անհատական որոշումների թվաքանակը:
	2. Ընդունվել է:
	Նախագծի 19.3 կետը խբագրվել է:

	ՀՀ արդարադատության նախարարություն
N 01/19721-17,

03.11.2017թ.


	1. «Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) նախաբանում անհրաժեշտ է հղում կատարել նաև Հայաստանի Հանրապետության կառավարության 2017 թվականի գործունեության միջոցառումների ծրագրին` նկատի ունենալով «Իրավական ակտերի մասին» ՀՀ օրենքի 43-րդ հոդվածի 4-րդ մասի և Նախագծի ընդունման հիմնավորման դրույթները:
	1. Ընդունվել է:
	Նախագծի նախաբանը լրացվել է:

	
	2. Նախագծի 1-ին կետով լրացվող 19.1-րդ կետի համաձայն` կարգի 16-րդ կետով սահմանված ժամկետում գույքն աճուրդով կամ մրցույթով չօտարվելու դեպքում, մինչև տվյալ գույքը օտարելու մասին նոր իրավական ակտի ընդունումը, գույքի հավանական գնորդները կարող են դիմել լիազորված պետական մարմին` տվյալ գույքի օտարման մասին իրավական ակտի համաձայն կազմակերպված վերջին աճուրդի կամ մրցույթի համար սահմանված պայմաններով գույք ձեռք բերելու համար: Ընդ որում` մրցույթի համար ներդրումային պայմաններ սահմանված լինելու դեպքում գնորդը ներդրումների վերաբերյալ պետք է ներկայացնի հստակ հիմնավորված թվային առաջարկ: Այսինքն` առաջարկվող կարգավորմամբ սահմանվում է գույքն աճուրդով (մրցույթով) չօտարվելու դեպքում վերջինս հավանական գնորդներին ուղղակի վաճառքի եղանակով օտարելու հնարավորություն: Մինչդեռ կարգի 19-րդ կետի համաձայն` գույքը չվաճառվելու դեպքում այն ներկայացվում է նոր աճուրդի (մրցույթի) եթե օտարման մասին որոշմամբ նման բան նախատեսված է: Հետևաբար, նախատեսվող լրացման դեպքում կարգի 19-րդ և 19.1-րդ կետերում առկա կլինեն գույքն աճուրդով (մրցույթով) չօտարվելու դեպքում դրա հետագա օտարման եղանակի վերաբերյալ միմյանց չհամապատասխանող կարգավորումներ: Ուստի գտնում ենք, որ կարգի 19-րդ կետում ևս անհրաժեշտ է կատարել լրացում` սահմանելով, որ աճուրդով (մրցույթվ) չօտարված գույքը նոր աճուրդի (մրցույթի) կարող է ներկայացվել առաջին աճուրդից հետո գույքն ուղղակի վաճառքով հավանական գնորդներին չօտարվելու դեպքում: 

Միևնույն ժամանակ հարկ է նշել, որ նախատեսվող կարգավորման պարագայում առկա է աճուրդի կամ մրցույթի մասնակցության վճարից խուսափելով առանց աճուրդին կամ մրցույթին մասնակցելու գույքն ուղղակի վաճառքով, հետևաբար` աճուրդի կամ մրցույթի մասնակիցների համեմատությամբ արտոնյալ պայմաններով գույքը ձեռք բերելու ռիսկը: Ինչ վերաբերում է այս կապակցությամբ նախագծի վերաբերյալ շահագրգիռ մարմինների դիտողությունների և առաջարկությունների ամփոփաթերթում ՀՀ կառավարության առընթեր պետական գույքի կառավարման վարչության պարզաբանմանը, համաձայն որի` մասնակիցների կողմից մրցույթին կամ աճուրդին մասնակցելու նպատակով նախավճարը և մասնակցության վճարը մտնում են օտարվող գույքի արժեքի մեջ, ապա հարկ է նշել, որ կարգի 18-րդ կետի «բ» ենթակետն ուղղակիորեն սահմանում է, որ մասնակցության վճարը գույքի գնի մեջ չի ներառվում: Այդ առումով նախատեսվող կարգավորումը լրացուցիչ քննարկման և լրամշակման կարիք ունի:
	2. Պարզաբանում
	2.  Կարգի 19-րդ կետը խմբագրելու անհրաժեշտություն չկա, քանի որ Նախագծով 19.1. կետով առաջարկվում է կարգի 16-րդ կետով սահմանված ժամկետում կայացած աճուրդներ/մրցույթների ընթացքում չվաճառված  օտարման ենթակա գույքի օտարման գործընթացի կանոնակարգում, իսկ  Կարգի 19-րդ կետով սահմանված է  գույքի չվաճառվելու դեպքում այն  նոր աճուրդի /մրցույթի ներկայացվում մեկնարկային գնին սահմանում:
Ինչ վերաբերում է գույքն ուղղակի ձևով վաճառքին, աճուրդի կամ մրցույթի մասնակիցների համեմատությամբ  արտոնյալ պայմաններով գույքը ձեռք բերելու ռիսկին, ապա հարկ եմ համարում նշել, որ նախագծով առաջարկվող դրույթներով նախատեսված օտարման ենթակա գույքն ոչ գրավիչ գույք է, քանի որն աճուրդների ընթացքում չի վաճառվում, նախագծում ներառված դրույթներով նախատեսվում է այդ գույքը տնտեսական շրջանառության մեջ դնելը, որի մասնակցության վճարը մեծ արժեք չի կարող լինել (1000-ից մինչև 20 000 դրամ),  ինչը  գույքի գնի մեջ չի ներառվում: 

	
	3. Նախագծի 1-ին կետով լրացվող 19.1-րդ կետի 1-ին ենթակետում «պատճենը» բառից հետո անհրաժեշտ է լրացնել «գրանցման համարը» բառերը` նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի 35-րդ հոդվածի 6-րդ մասի դրույթները:
	3. Ընդունվել է:
	3. Նախագծի 19.1-րդ կետի 1-ին ենթակետում «պատճենը» բառից հետո լրացվել է «գրանցման համարը» բառերը:

	ՀՀ արդարադատության նախարարություն

N 01/20816-17,

20.11.2017թ.
	«Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ լրացում կատարելու մասին» Հայաստանի Հանրապետության կառավարության որոշման լրամշակված նախագիծը համապատասխանում է Հայաստանի Հանրապետության օրենսդրությանը:
	-
	-

	ՀՀ ֆինանսների նախարարություն

N 01/11-1/22099-17

01.12.2017թ.
	1. Նախագծով նախատեսվում է ՀՀ կառավարության 13.06.2003թ. N 882-Ն որոշման 1-ին կետով հաստատված պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգում (այսուհետ` Կարգ) լրացնել նոր կետ, համաձայն որի` Կարգի 16-րդ կետով սահմանված ժամկետում (գույքի աճուրդով կամ մրցույթով վաճառքը չի կարող շարունակվել օտարման մասին որոշումն ուժի մեջ մտնելու պահից 6 ամսվանից ավելի) գույքն աճուրդով կամ մրցույթով չօտարվելու դեպքում, մինչև տվյալ գույքը օտարելու մասին նոր իրավական ակտի ընդունումը, գույքի հավանական գնորդները կարող են դիմել լիազորված պետական մարմին` տվյալ գույքի օտարման մասին իրավական ակտի համաձայն կազմակերպված վերջին աճուրդի կամ մրցույթի համար սահմանված պայմաններով գույքը ձեռք բերելու համար: 

Այս կապակցությամբ հայտնում ենք, որ գույքն օտարելու մասին նոր իրավական ակտի ընդունման կամ գույքի օտարման մասին ՀՀ կառավարության որոշման նախագիծը ՀՀ կառավարություն ներկայացնելու (գույքը չօտարվելու դեպքում կրկին շրջանառության մեջ դնելու) ժամկետները մնում են չկարգավորված, ուստի առաջարկում ենք Նախագծում սահմանել գույքն օտարելու մասին նոր իրավական ակտի ընդունման ժամկետներ:
	1. Ընդունվել է
	1.  Նախագծի 19.1. կետը խմբագրվել է ժամկետներ սահմանվել է Կարգի 16-րդ կետով սահմանված ժամկետում և մինչև Հայաստանի Հանրապետության կառավարության 1998 թվականի մարտի 27-ի N 209 որոշմամբ հաստատված կարգի 4-րդ կետով սահմանված ժամկետի լրանալը:

	
	2. Նախագծի 19.2 կետի համաձայն, լիազորված պետական մարմինը, հինգ աշխատանքային օրվա ընթացքում, եթե ստացել է մեկ դիմում և դիմումին կից գործարար ծրագիր, դիմումը ստանալուց հետո երեք աշխատանքային օրվա ընթացքում որոշում է կայացնում այն ընդունելու կամ մերժելու մասին, ընդ որում ներկայացված դիմումը մերժվում է, եթե չեն ներկայացվել Նախագծի 19.1-րդ կետով նախատեսված փաստաթղթերը կամ պետության կողմից գույքի տնօրինման վերաբերյալ նախատեսված է այլ ծրագիր: Սակայն պարզ չէ, որ պահից սկսած է հաշվարկվում հինգ աշխատանքային օրը: Ընդ որում պարզ չէ, օրինակ, որքանով է նպատակահարմար մրցութային եղանակով օտարման ներկայացված և 6 ամսվա ընթացքում չօտարված գույքը, առանց աճուրդային եղանակով օտարման ներկայացնելու, այն գույքի հավանական գնորդին տվյալ գույքի օտարման մասին իրավական ակտի համաձայն կազմակերպված վերջին մրցույթի համար սահմանված պայմաններով գույքն ուղղակի եղանակով ձեռք բերելու հնարավորություն ընձեռելը:
	2. Պարզաբանում:
	2.Որպես Ժամկետ հաշվարկվում է կարգի 16-րդ կետով սահմանված ժամկետը, այսինքն  գույքը 6 ամսվա ընթացքում չօտարման դեպքում:

  Ինչ վերաբերում է գույքը մրցութային եղանակով օտարման ներկայացված և 6 ամսվա ընթացքում չօտարվելու դեպքում, առանց աճուրդային եղանակով օտարման ներկայացնելու, հավանական գնորդին ուղղակի ձևով առաջարկելուն, հարկ եմ համարում նշել, որ նախագծով առաջարկվող դրույթներով նախատեսված օտարման ենթակա գույքը ոչ գրավիչ գույք է, և  մրցույթերը չեն կայանում հայտեր չլինելու պատճառով: Նախագծում գույքի  վաճառքի ուղղակի ձևով իրականացման նպատակը կայանում է նրանում, որ տվյալ գույքը  դրվի տնտեսական շրջանառության մեջ:

	
	3. Նախագծի 1-ին կետով լրացվող 19.2 կետի համաձայն՝ ներկայացված դիմումը մերժվում է, եթե չեն ներկայացվել կարգի 19.1.-րդ կետով նախատեսված փաստաթղթերը: 

Այդ կապակցությամբ հայտնում ենք, որ «Վարչարարության հիմունքների և վարչական վարույթի մասին» ՀՀ օրենքի 32-րդ հոդվածի համաձայն` «Եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը:» Ուստի գտնում ենք, որ Նախագծի 1-ին կետով լրացվող 19.2 կետի համապատասխան դրույթը խմբագրման կարիք ունի:
	3. Ընդունվել է:
	3. Առաջարկին համապատասխան նախագիծը լրացվել է նոր կետով՝ դիմումին կից ներկայացված փաստաթղթերի ցանկում առկա թերությունները  շտկելու մասով:

	
	4. Առաջարկում ենք պետական կառավարման մարմինների գործառույթների հնարավոր կրկնօրինակումից խուսափելու համար ՀՀ կառավարության 2003 թվականի հունիսի 13-ի N 882-Ն որոշման 2-րդ կետում «ֆինանսների նախարարություն» բառերը փոխարինել «կառավարությանն առընթեր պետական գույքի կառավարման վարչություն» բառերով, քանի որ պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի վերաբերյալ տեղեկատվությանը տիրապետում է ՀՀ կառավարությանն առընթեր պետական գույքի վարչությունը:
	4. Ընդունվել:
	4. Նախագիծն առաջարկին համապատասխան խմբագրվել է:


	«ԻՐԱՎԱԿԱՆ ԱԿՏԵՐԻ ՄԱՍԻՆ»  ՀՀ  ՕՐԵՆՔԻՆ ՀԱՄԱՊԱՏԱՍԽԱՆ ՆԱԽԱԳԾԻ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 

ԳՆԱՀԱՏՄԱՆ ԱՐԴՅՈՒՆՔՆԵՐԻ ՄԱՍԻՆ



	ՀՀ տնտեսական զարգացման և 

ներդրումների նախարարություն

N 05/09.1.4/9864-17,

05.10.2017թ.
	Նախագծով կարգավորվող շրջանակներն ուղղակիորեն առնչվում որևէ ապրանքի և ծառայության շուկաներին:

Հիմք ընդունելով ազդեցության գնահատման նախնական փուլի արդյունքները` կարձանագրվի Նախագծի ընդունմամբ մրցակցային միջավայրի վրա զգալի ազդեցություն չհայտնաբերվելու եզրակացություն:

Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է չեզոք ազդեցություն:
	-
	-

	ՀՀ աշխատանքի և սոցիալական հարցերի նախարարություն

N  ԱԱ/ՀՄ-2-2/9972-17,

28.09.2017թ.
	     Նախագիծը`

     ա) ռազմավարական կարգավորման ազդեցության տեսանկյունից ունի չեզոք ազդեցություն.

     բ) շահառուների վրա կարգավորման ազդեցության տեսանկյունից ունի չեզոք ազդեցություն:
	-
	-

	ՀՀ բնապահպանության նախարարություն

N 1/05.3/12463-17
12.10.2017թ.
	1 «Հայաստանի Հանրապետության կառավարության 2003 թվականի հունիսի 13-ի              N 882-Ն որոշման մեջ լրացում  կատարելու մասին» Հայաստանի Հանրապետության կառավարության որոշման նախագծի (այսուհետ` Որոշում) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Որոշման նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 
	-
	-

	ՀՀ առողջապահության նախարարություն

N  ԼԱ/06.1/12313-17
05.10.2017թ.
	 Նախագծի  ընդունումը առողջապահության բնագավառի վրա ազդեցություն չի ունենա:
	-
	-

	ՀՀ արդարադատության նախարարություն

N 01/20816-17,

20.11.2017թ.
	«Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ լրացում կատարելու մասին» Հայաստանի Հանրապետության կառավարության որոշման լրամշակված նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	
	

	ՀՀ ֆինանսների նախարարություն

N 01/11-1/22099-17
01.12.2017թ.
	Նախագծով առաջարկվում է կարգավորել պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման հետ կապված որոշ հարաբերություններ: Այս կապակցությամբ հայտնում ենք, որ Նախագծի ընդունումը Հայաստանի Հանրապետության պետական և համայնքների բյուջեների մուտքերի և ելքերի, ինչպես նաև պետական բյուջեի հարկային եկամուտների վրա, այլ հավասար պայմաններում, կլինի չեզոք: 
	-
	-


